
Regjeringa sin tiltakspakke - revidert forslag 
Samandrag:

Heradstyret vedtok i møte 10. mars rådmannen si tilråding om å nytta tilskotet i vedlikehaldspakken til investering i Ålvik barnehage. Då dette prosjektet ikkje kan ferdigstillast i 2009, kjem rådmannen i denne saka med nytt forslag. 

Rådmannen sitt framlegg til vedtak:

Kvam Heradstyre vedtek rådmannen si tilråding om å bruk av staten sitt tilskot på kr. 5.555 mill kroner til ekstra vedlikehald 2009,  i samsvar med tabellen i saksutgreiinga.

28.04.2009 Kvam formannskap

Framlegg til vedtak frå Arild Berge, Du:

Rådmannen sitt framlegg til vedtak

Framlegg til vedtak frå Even Øyri, Ap:

Ap gjer framlegg om å bevilga 1 mill kr til strandvegen i Norheimsund under førestenad av at det vert oppnådd semje med grunnneigarane tidleg i mai. Midlane vert henta og omdisponert i høve rådmannen sitt framlegg: 

· 250`kr frå utvendig maling utleigehus

· 500`kr frå oppussing HST-sal

· 250`kr rep leskur Øystese Barneskule

Om det visar seg at det ikkje let seg gjera å nytta pengane innan 2009 vil ein gå inn for at rådmannen sitt framlegg vert gjennomført.

Framlegg til vedtak frå rådmannen:

Lukka saka og ta den opp til slutt i møtet

Røysting:
Framlegg til vedtak fekk 9 røyster og vart samrøystes vedteke

Vedtak vedr. flytting av saka:

Lukka saka og ta den opp til slutt i møtet
Røysting vedr. vedtak frå Even Øyri, Ap:

Framlegget fekk 9 røyster og vart samrøystes vedteke

FSK-026/09 Vedtak:
Ap gjer framlegg om å bevilga 1 mill kr til strandvegen i Norheimsund under førestenad av at det vert oppnådd semje med grunnneigarane tidleg i mai. Midlane vert henta og omdisponert i høve rådmannen sitt framlegg: 

· 250`kr frå utvendig maling utleigehus

· 500`kr frå oppussing HST-sal

· 250`kr rep leskur Øystese Barneskule

Om det visar seg at det ikkje let seg gjera å nytta pengane innan 2009 vil ein gå inn for at rådmannen sitt framlegg vert gjennomført.

Saksordførar: Nils Drage, Ap

11.05.2009 Kvam heradsstyre

Geir Mo, H stilte spørsmål om han var ugild. 

Framlegg til vedtak Oddvar Brakestad, H: Geir Mo, H er gild i saka. 

Røysting om gildskap: 

Oddvar Brakestad sitt framlegg til vedtak vart samrøystes vedteke. 

Framlegg til vedtak Nils Drage, Ap: Som rådmannen sitt framlegg til vedtak med tillegg: ”Strandvegen” i Norheimsund vert finansiert frå kapitalfond, 25300001 med inntil 1 mill kr. 

Røysting: 

1.Nils Drage, Ap sitt framlegg til vedtak vart samrøystes vedteke 

2.Nils Drage, Ap sitt framlegg om tillegg vart samrøystes vedteke 

Det var 26 røysteføre i handsaminga av saka. 

HST-048/09 Vedtak:

Kvam Heradstyre vedtek rådmannen si tilråding om å bruk av staten sitt tilskot på kr. 5.555 mill kroner til ekstra vedlikehald 2009,  i samsvar med tabellen i saksutgreiinga.

”Strandvegen” i Norheimsund vert finansiert frå kapitalfond, 25300001 med inntil 1 mill kr. 

Sentrale dokument som det er referert til eller sitert frå i saksframstillinga:

· oversikt over vedlikehaldsplan 2009
· oversikt over tiltak som vert føreslått prioritert.

Saksopplysningar:

Kvam heradstyre vedtok i møte 10. mars å nytta 5,555  mill. i vedlikehaldspakken til å rehabilitera og byggja nytt ved Ålvik barnehage. 
Det viser seg no umogleg å ferdigstilla prosjektet innan 2009. Dette orienterte rådmannen om i Hst-møte den 14. april. 

Rådmannen opplyste at han ville koma med ny prioritering til møte 12. mai. 

Vedlikehaldsbehovet på Kvam herad sine bygningar er registret i FDV sitt vedlikehaldsprogram. Rådmannen har også bede om nye innspel frå sine leiarar om bruk av midlane. 

I tillegg har Kyrkja i Kvam registrert eit omfattande vedlikehaldsbehov. Dette vart oversendt kommunen. I nytt brev 16.04.09 ber Kyrkjeleg fellesråd om at det vert ved denne nye prioriteringa vert gjeve eit tilskot på 300-500 tusen kroner. Rådmannen tilrår dette som alternativ til å handsama eit ekstra tilskot i samband med 1. tertial, slik Heradstyret tidlegare har fått melding om.
Rådmannen har gått gjennom dei registrerte vedlikehaldsbehova og vil tilrå følgjande prioritering:

	Bygning
	Vedlikehaldsbehov
	Sum kroner

	
	
	

	Kyrkjeleg fellesråd
	Eige prioritering
	    500.000

	
	
	

	Ålvik pensjonistheim
	Utbetre tilgjenge til fellesarealet og dei tre bustadane i underetg. 
	    500.000

	Ålvik skule
	Branntekniske tiltak
	    250.000

	Øystese barneskule
	Utvendig vedlikehald:

· Reperasjon av ledskur 250’

· vindauge i sydvest og vestvegg 600’

· utvendig kledning 650’

· skifting av tak 800’

Prosjektmidlar – budsjettendring 1. tertial, av 12 mill. kroner i 2012 vert 1.604 mill. flytta fram til invest.2009
	    696.000

	Dagsenter Øystese
	Skifting av tak 200’

Innvending oppussing for å samla dagsentra 500’
	   700.000

	Div. utleigehus
	Utvendig maling
	   250.000

	Kvam rådhus
	Utvendig vedlikehald:
· skifting av vindauge og rammetreverk nord og vest 1000’

· maling av ikkje skadde vindauge 160’

Innvendig vedlikehald

· opprusting av Heradstyresal 500’

· opprusting 2. etg. ( Teknisk ) 1500’
I tillegg til avsette prosjektmidlar, rest. 1171’
	1.989.000

	Gamleskulen i Nhs.
	Trekledning, maling og varmepumpe
	     90.000

	Strandebarmheimen
	Div. Branntiltak og isolasjon på loftet
	   500.000

	Strandebarm barnehage
	Ny varmepumpe kostnad 100’ – Enovatilskot 20’, rest eigenandel 
	     80.000

	Sum
	
	5.555.000


Vurdering:

Rådmannen vurderer at kommunen har ei god oversikt over vedlikehaldsbehova på kommunale bygningar.
Gjennom kartlegginga har rådmannen fått nødvendige innspel til å koma med prioriteringar. Vedlikehaldspakken har eit omfang som tilsvarar om lag 2 årsbudsjett – utanom lønsbudsjettet – og vil gje eit betydeleg løft i høve dei behova som er registrert.  Alle tiltaka kan gjennomførast i 2009.
Tilrådinga må også vurderast i forhold til vedtekne investeringsprosjekt, t.d. Ålvik skule, der hovudprosjektet er plassert i 2010 og Øystese barneskule, der hovudprosjektet er plassert i 2012, men der det straks er viktig å få ta heilt nødvendige utbetringar.
Andre prosjekt er under kartlegging, t.d. Ålvik pensjonistheim og Strandebarmheimen, der rådmannen kartlegg behov for ombygging og kostnad med desse. Evt. forslag vil koma i seinare budsjettforslag. Tiltaka vi prioriterer no er viktige uansett dei forslaga som vil koma om vidare utbetringar.


